
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৭৮
পূর্ব্ববঙ্গ গীতিকা





সোণামণি হাড়াইয়া[১] গেল মোর
আইঞ্চলে কেন গির[২]।২১

রাজ্য ছাইড়া সঙ্গেত ভালা
হইবাম বনান্তর॥”২৩

ঝিয়ে ত কান্দিয়া বুঝায় “মা গো কহি যে তোমারে।

আমার লাগ্যা না কর সে দুঃখু ছাইড়া দেহ আমারে॥২৫

জন্ম ত দিয়াছ বাপ-মাও গো কপাল দিবা কি?

কপালে ত আছে তোমার মাগো বনবাসী ঝি॥”২৭


এহি মতে কান্দন-কাটি সাত দিন রাইত না।

কন্যারে লইয়া রাজা বনে চলিলাইন আপনে॥২৯

আরে ভালা বাঘ না ভালুক না রে ঘোর জঙ্গলায় বাসা।

রাজ্য ছাড়িয়া অইল কন্যার জঙ্গলাতে বাসা॥৩১

কামেলা[৩] যতেক মিলি হুকুম পাইল।

পাতালতা দিয়া ভালা খয়রাত[৪] করিল॥৩৩

বান্ধিয়া ছান্দিয়া ঘর রাজা কন্যারে কহিল।

“তোমার বরাতে মাগো এত দুঃখু ছিল॥৩৫

জনম তোমার মাও গো জোড়-মন্দির ঘরে।

সোণার পালঙ্গে শুইতা মাগো পুষ্পের উপরে॥৩৭

আর মাগো কোন্ বিধি ভাঙ্গিল তোর এমন সুখের বাসা।

রাজার বাড়ী ছাইড়া অইল মাগো কুঁড়ে ঘরে বাসা॥”৩৯


এই মতে কাইন্দা বাপ গো হইল বিদায়।

বনবাসে সন্নমালার এক মাস যায়॥৪১






	↑ হাড়াইয়া=হারাইয়া।

	↑ গির=গিয়া, গাঁইট্; পশ্চিমবঙ্গে এইরূপ একটা প্রবাদ আছে “সোণা বাইরে আঁচলে গিরে।” এখানে অর্থ এই যে সোণা এবং মণি হারাইয়া গিয়াছে, সুতরাং এখন আঁচলে গিরে দেওয়া বৃথা।

	↑ কামেলা=মজুর।

	↑ খয়রাত=(?)

